
Monsieur Fernand Etgen 

Präsident vun der Chamber 

Lëtzebuerg, den 21. Mäerz 2022 

Här Präsident, 

sou wéi den Artikel 85 vum Chambersreglement et virgesäit, bieden ech Iech, dës erweidert 

parlamentaresch Fro un den Här Aarbechtsminister weiderzeleeden.   

D’Aarbechtswelt ass am Wandel. D’Pandemie huet en Prozess beschleunegt, deen et scho méi laang gëtt. 

An de leschte Joren hu sech d’Erwaardunge vun de Salariéen un d’Aarbechtskonditiounen verännert. Et 

geet den Leit verstäerkt drëms, hiert Privatliewen besser mat der Aarbecht an Aklang ze bréngen.  

Vu déi aktuell Diskussiounen an der Belsch ronderëm eng Verkierzung vun der Aarbechtswoch stellen 

sech am Lëtzebuerger Kontext e puer Froen. Och wann an eenzele Betriber, a verschiddene Beräicher 

oder Secteure schonns eng Verkierzung vun der Aarbechtszäit tëscht de Sozialpartner ausgehandelt 

gouf, gëllt zu Lëtzebuerg generell bis dato d’40-Stonnen-Woch als gesetzlech Wochenaarbechtszäit. 

Dobäi ginn et schonn haut Länner, wou manner Stonne geschafft gëtt. Et sief beispillsweis op d’Belsch 

an op Frankräich verwisen. An der Belsch besteet déi regulär Aarbechtswoch aus 38 Stonnen an a 

Frankräich esouguer aus nëmme 35 Stonnen. Ënnert anerem d‘Digitaliséierung wërft d’Fro no enger 

gerechter Verdeelung vum Produktivitéitsgewënn tëscht Patron a Salarié op.    

Am Kader vun dëser erweiderter parlamentarescher Fro wéilt ech dem zoustännege Minister dës Froe 

stellen:  

- Wéi steet de Minister ganz allgemeng zu enger Verkierzung vun der Aarbechtszäit?

- Kann den zoustännege Minister sech virstellen, eng Véierdeegwoch zesumme mat enger

Aarbechtszäitverkierzung anzeféieren? 
- Wat fir Virdeeler schwätze fir esou eng Ëmsetzung? Wat wieren d’Erausfuerderungen?

- Wéi kéint sech eng Verkierzung vun der Aarbechtszäit op d’Wuelbefanne vun de Salariéen 

auswierken?

Mat déiwem Respekt 

Dan Kersch 
Deputéierten 

